
Assalamuala'laikum w.b.t. dan Salam Sejahtera

Tahniah dan syabas kepada semua warga UiTM Sarawak atas 
kejayaan mendapat persijilan ISO 9001:2000 daripada Lloyd's 
Register of Quality Assurance (LRQA) pada 23 September 2005. 
Kita a mat berbangga atas kejayaan ini kerana UiTM Sarawak adalah 
kampus cawangan pertama yang telah dianugerahkan dengan 
persijilan yang bertaraf antarabangsa ini. Tetapi ini bukanlah kali 
pertama kita mendapat pensijilan ISO, malah sebelum ini universiti 
kita telah dianugerahkan persijilan ISO oleh MAMPU dan SIRIM.

Mesej Timbalan Pengarah HEA
Prof Madya Dr. Fatimah Bujang

Ini bermakna kita telah lama berusaha dan 
mengamalkan budaya kualiti dalam sistem 
pengajaran dan pembelajaran di kampus kita. 
Anugerah ISO kali ini akan menyemarakkan lagi 
usaha kita ke arah universiti bertaraf dunia.

Anugerah ISO membawa makna yang besar kepada 
kita. la membuktikan bahawa UiTM Sarawak 
senantiasa meningkatkan usaha untuk memenuhi 
kehendak dan aspirasi pelanggan. Sebagai sebuah 
institusi pengajian tinggi, ini adalah komitmen yang 
paling penting untuk mempertahankan daya saing di 
kalangan universiti dan kolej, mahupun awam 
ataupun swasta, yang mana bilangannya senantiasa 
bertambah. Kita harus berdaya saing dari segi 
kualiti didalam semua aspek termasuk sistem 
pengajaran dan pembelajaran, kemudahan 
prasarana dan persekitaran yang kondusif. Hanya 
dengan cara ini kita boleh mencapai objektif untuk 
menjadi universiti pilihan pertama. Komitmen kita 
terhadap kualiti juga penting didalam konteks 
pembinaan negara. Kita bertanggungjawab untuk 
mengeluarkan graduan yang mempunyai personaliti 
unggul dan boleh menyumbang kepada 
pembangunan negara dengan berkesan.

Persijilan ISO juga membuktikan bahawa semua 
warga kampus sedar betapa pentingnya anugerah 
ini dan mereka tahu tentang peranan dan tanggung- 
jawab yang dikehendaki oleh piawaian ini. Saya rasa 
bersyukur di atas komitmen yang tidak berbelah 
bagi, sokongan padu dan dedikasi yang diberikan 
oleh semua staf. Saya rasa terharu dengan mutu 
kerja dan sikap positif yang telah diberikan di dalam 

persiapan untuk menghadapi dan semasa 
pengauditan ISO dijalankan. Saya percaya 
kesungguhan ini telah menjadi budaya kerja kita. 
Dengan ini saya yakin kita akan dapat memenuhi 
kehendak audit pemantauan dengan jayanya dan 
seterusnya mengekalkan piawaian ISO 9001:2000 di 
UiTM Sarawak. Walaubagaimanapun, kita jangan 
rasa selesa dengan kejayaan ini. Penambahbaikan 
harus diteruskan: Kejayaan adalah satu perjalanan 
yang jauh, dan bukannya satu destinasi.

Dengan kesempatan ini saya juga ingin 
mengingatkan semua warga kampus untuk 
mengambil berat tentang peperiksaan akhir yang 
akan menjelang. Diharap semua pihak akan 
menjalankan tugas dan tanggungjawab masing-i 
masing dengan cekap dan amanah untuk memas- 
tikan peperiksaan akhir berjalan dengan lancar. 
Saya juga ingin mengucapkan selamat maju jaya di 
dalam menghadapi peperiksaan kepada semua 
pelajar.

Kepada rakan-rakan yang beragama Hindu dan 
Islam, saya ingin mengucapkan selamat menyambut 
Hari Deepavali dan Hari Raya Aidi! Fitri. Maaf zahir 
batin.

Bagi pihak semua warga UiTM Sarawak, saya men­
gucapkan takziah kepada Perdana Menteri Datuk 
Seri Abdullah Ahmad Badawi dan keluarga atas 
pemergian orang yang tercinta, Datin Seri Endon 
Mahmood.

Syabas kepada 
semua warga kampus
-7 J

Universiti Teknologi MARA Sarawak telah menempa sejarah 
dalam usahanya menerap inisiatif kualiti sebagai budaya kerja 
warga kampus. Kearah ini, UiTM Sarawak telah menjadi kam­
pus pertama dalam seluruh sistem UiTM yang dianugerahkan 
persijilan ISO 9001:2000 dalam skop penyediaan perkhid- 
matan pengajian tinggi dalam peringkat Diploma dan Sarjana 
Muda. Lebih bermakna lagi anugerah kualiti ini telah diperole- 
hi dari Lloyd's Register Quality Assurance (LRQA), sebuah 
badan persijilan piawaian kualiti antarabangsa yang beribu 
pejabat di London, UK dan mempunyai cawangan di seluruh 
Knia.

"Kejayaan ini adalah hasil daripada komitmen dan kesung- 
guhan di UiTM Sarawak, Syabas kepada semua warga kampus" 
Demikian menurut kenyataan Y.Bhg Prof Madya Dr. Jamil 
Hamali, Pengarah Kampus UiTM Sarawak kepada pihak media.

Kejayaan mendapat pengiktirafan ISO 9001:2000 daripada 
LRQA adalah satu kejayaan cemerlang memandangkan UiTM 
Sarawak memperolehi persijilan hanya dalam tempoh 5 bulan 
selepas pelancaran penyeragaman sistem pengurusan kualiti di 
UiTM. UiTM Sarawak telah memilih LRQA bagi tujuan persijilan 
ISO adalah selaras dengan halatuju UiTM untuk menjadi 
sebuah universiti bertaraf dunia menjelang 2006. Ini adalah 
kerana LRQA berdaftar di bawah badan akreditasi antara­
bangsa yang diiktiraf di seluruh dunia, iaitu United Kingdom 
Accredition Services (UKAS) dan Jabatan Standard Malaysia 
(DSM).

Menurut Jamil lagi, " Persijilan ISO 9001:2000 ini adalah 
^nting bagi UiTM Sarawak disebabkan dalam piawaian ini, 
Ankara penambahbaikan berterusan adalah dititik beratkan 

demi mencapai kepuasan Pelanggan."

Kem Motivasi dan Pemantapan Akademik
d'Planters Guild Abdul Rahman Saili

On 25th September 2005, The Planters organized "Kem Motivasi dan Pemantapan Akademik d'Planters Guild" at Sama Jaya Nature Reserve, 
Pending. This one-day program consisting of about 120 DPIM students, together with DPIM lecturers and also the staff from Unit Ladang. 
According to Puan Hasmah Mohidin, the advisor for this program, the main organizer (Students Part 4) were very hard working and were 
all out to ensure that the program achieved it objectives.

The students had the opportunity to visit the Museum Biology, Museum Ethno-Botany, Japanese Garden and Herbal Garden. There were also 
motivation talks from Encik Abdul Rahman Saili and Prof Madya Dr. Margaret Chan, beside fun activities and games.

The best event for all of the students was when the newly-weds, En Ibrahim Karim and his wife showed up in the afternoon. All the stu­
dents welcomed the couple and had a photo session together. En Ibrahim Karim is attached to Unit Ladang and is very close to the stu­
dents. Congratulations to him!

